
Devi Stotram

દેવીસ્તોત્રમ્

(શિખરિણી વૃત્તમ)
શ્રી પરાવિદ્યારૂપાં નિગમવનશોભાં સ્મરહરાં

પરબ્રહ્માકારાં નિજકરુણદૃષ્ટ્યાઽવનકરામ્ ।
કૃપાપાઙગાં શાન્તાં દિવિજનગણસંસેવ્યચરણાં

ચિદાનન્દાં દેવીં  મુનિજનનુતાં નૌમિ સતતમ્॥ ૧॥
રમોમાવાણીતિ ત્રિવિધમપિ રૂપં તવ શુભે

પરબ્રહ્માકારં પ્રકટયતિ સચ્ચિસુખપદૈઃ ।
શિવે! સ્મારં સ્મારં તવ વિમલરૂપં નિજસુખં

નયે કાલં માતઃ! શ્રુતિમથિતતત્ત્વાર્થકલિતઃ॥ ૨॥
ન રૂપં નો લિઙ્ગં  શ્રુતિષુ ગદિતં બ્રહ્મણ ઇતિ

પરં સ્વાર્થાય ત્વાં મમ જનનિ! સામ્બોધ્ય કલયે ।
ભવે! પુત્રસ્નેહાદવસિહિ મમાશેયમખિલા

યથા માતૃસ્નેહો વિદિત ઇતિ નો બ્રહ્મ ચ તથા॥ ૩॥
ત્રયાણાં લિઙગાનાં શ્રુતિષુ તવ નામાનિ વિમલે!

પરં માતૃસ્નેહાદચિનવમિદ વૈ સ્વહિતદ્દમી ।
યથા માતા સ્નિહ્યેત્તદપિ મયિ તે પ્રીતિરધિકા

ન માતા બ્રહ્મૈક્યં કિલ વિતનુતે ત્વં ન ચ તથા॥ ૪॥
અપિ બ્રહ્મકારાદપિ ચ નિજશક્તેર્વિભવતઃ 

ન માતસ્ત્વચ્છ્રેષ્ઠં  કિમપિ કિલ જાને સ્ફુટમિદમ્ ।
યયા શક્ત્યા કોઽપિ પ્રભવતિ ચ સા ત્વં ભવહરે

ત્વમેવૈકં બ્રહ્મસ્વયમભિહિન્તં ભેદરહિતમ્॥ ૫॥
સદેકં તે રૂપં બહુવિધતયા  વેદકથિતં

સ્વભક્ત્યા સેવન્તે સકલજનસૌખ્યં વિતનુષે ।
ત્વમેકા વિશ્વાદૌ ત્વમિહ સકલાન્તર્બહિરપિ

દેવીસ્તોત્રમ્

ત્મેવૈકા ચાન્તે સકલમુપસંહૃત્ય રમસે॥ ૬॥
ત્વમિન્દ્રસ્ત્વં બ્રહ્મા રવિરપિ ચ ચન્દ્રો હરિહરૌ

નરસ્ત્વં નારી ત્વં સકલદિવિજા દેવ્ય ઇતિ યઃ ।
ધૃતિઃ પ્રજ્ઞા મેધા મતિરપિ ગતિસ્ત્વં શ્રુતિનુતે!

ત્વમેવં યદ્ભૂતં ભવદિતિ ભવિષ્યત્તદપિ ચ॥ ૭॥
યથાબ્ધૌ ફેનઃ સ્યાત્ત્વયિ જગદિદં યજ્જડમિતિ

તરઙગં કલ્લોલસ્ત્વયિ જનનિ! ચેશોઽપર ઇમૌ ।
યથાબ્ધિઃ સ્યાદેકસ્ત્રિભિરપિ ચ રૂપૈર્ભવનુદે!

ત્વમેકા ચિન્માત્રા સુખજલધિરેભિસ્ત્રિભિરપિ॥ ૮॥
દેવીસ્તોત્રમિદં પુણ્યં પવિત્રં ભૂવિ પાવનમ્ ।
પાવયત્યખિલાઞજીવાન્ ગઙ્ગેવ  કિલ સર્વદા॥ ૯॥
ઇતિ શ્રીસમર્થરામદાસાનુગૃહીતરામપદપકઞજભૃઙગાયમાન-
શ્રીમત્પરમહંસપરિવ્રાજકાચાર્ય ભગવતા શ્રી શ્રીધરસ્વામિના
વિરચિતં શ્રીદેવીસ્તોત્રં સમ્પૂર્ણમ્॥

